
Levitikus 19:1-3 (NLV) 1Die Here het vir Moses gesê: 2“Sê vir die 
hele gemeenskap van Israel: Julle moet heilig wees, want Ek, 
die Here julle God, is heilig. 3Elkeen van julle moet respek hê vir 
julle ma en pa. Julle moet ook my Sabbatdae van rus nakom, 
want Ek, die Here, is julle God.

1.	 Het jy al ooit probeer uitvind wat presies die grens is,
	 sonder om oor dit te trap?

2.	 Die vraag agter die vraag is altyd: “Hoe min kan ek 				  
	 doen en nog “okay” wees met God?”

Matteus 22:34-36 (NLV) 34Toe die Fariseërs hoor dat Jesus 
met sy antwoord die Sadduseërs koudgesit het, het hulle 
bymekaargekom om ’n nuwe plan teen Hom te bedink. 35Een 
van hulle, ’n deskundige op die wet, het Hom toe met die 
volgende vraag probeer vastrek:  36“Leermeester,” vra hy, “wat 
is die belangrikste opdrag in die wet van Moses?” 

3.	 Wanneer ons vra “Hoe ver kan ek gaan?”, gee ons eintlik weg 		
	 dat ons hart nog nie verander het oor daardie saak nie.

Matteus 22:37-40 (NLV) 37Jesus se antwoord was: “‘Jy moet 
die Here jou God liefhê met jou hele hart en met jou hele siel 
en met jou hele verstand.’  38Dit is die eerste en belangrikste 
opdrag. 39Die tweede, ewe belangrike opdrag is: ‘Jy moet jou 
naaste liefhê soos jouself.’  40Al die ander vereistes van die wet 
en die profete berus op hierdie twee gebooie.”

N.T. Wright (Simply Jesus): “Jesus was nie besig om die wet af te breek nie, 
Hy was besig om te wys wat die wet altyd bedoel het.” 

4.	 Is jy besig om die wet te hou…
	 maar die hart daaragter te mis?

Hoe lyk jou liefde regtig vir God en wys dit in 
hoe jy mense behandel?

5.	 Die antwoord op “Hoe ver kan ek gaan?”, is: so ver as wat 		
	 jou hart God liefhet en nie ‘n tree verder nie. Wanneer liefde 		
	 die motief is, verdwyn die vraag oor grense vanself.

